
Schutt In Arsch

1. Strophe KLX

Ich zeig euch jetz was sache isch und red für eimoll tacheles 

Mi waffe isch e krasse diss im lied wo kein der bass vermisst 

mir baschtle hits für masse giggs s isch fascht ebitz wie taschetricks 

du findsch das aber illegal? no straff doch moll die lasche gsetz!

denn wärde mir als schwerverbrächer, isoliert wie thermosfläsche

Nit guet? no läck mer doch! no kriegsch für eimoll erscht no zässe

Hert sie träffe d punchlines uss de boxe dure regler

Kei punch durch lines nur fun durch eins als mikrofon erzähler

Ob drums mit chimes ob funky vibes der DJ ohni fehler

Die ganzi beitz wird langsam heiss es tanze alli stehend 

Erstunt isch nur wer uns nit kennt mir triebes bunt wie sprayer

Marook und ich recorde tunes früsch für eure player

2. Strophe Marook

mit Player meine mr nid di und dini Kollege/

unseri Tracks gän z rede, glaubsch nid? los mini CD/

Zwei emcees sägne das wärk

Und langsam wird euch klar, Mir hän meh z säge als e Sägewärk/

Mir bringe Party in di Huus, nenn uns Partysevice/

Mir rappe parts ih uf die Tunes, nenn uns Harti mcs/

Nenn uns—Ärdbebe, will mir alles bewege/

Und jedi und jede sött sich neume dra hebe/

Wenn dä -- Beat pumpt, denn weisches jetzt isch dr Zitpunkt/

Zum abgoh und feschte, du weisch dass es so wit kunnt/

Drum kämpf nid drgege ah, fang ah mit ummeschreie/

Partypeoples in däm Huus, mached euch klar zum duuregheie/

3. Strophe KLX

Unse sound - de bringt me köpf zum nicke als bestächige

Und lauft e party guet denn sin mir die hauptverdächtige

Die beide buebe rede guet zum beat so wie besprächige 

Die top dotierte motivierte non Stopp übernächtigte

Vieli meine zwar hey die sin schwer am übertriebe

Doch keine cha no sitzebliebe wie mit hemmoride

Dank unsem track gön sorge wäg well mir sie vertriebe

Mcs chömme mcs gön marook und ich mir bliebe

Also jungs händ ind luft mädels fönd a bounce

Mir gäbe euch das gfühl wome niene cha go chaufe

Lutscher wämmer nit die sölle lieber lerne laufe

Alli andre hand in schritt mit uns cho cd taufe



4. Strophe Marook

Mach di klar zum abhebe wie ne Bancomat/

I Pump dä part Unufhaltsam wie ne Panzerfahrt/

Und wenn ich uf dr Bühni bi oder an partys chill/

gön meh händ ufe, as bi dr frog wär öppis gratis will

Stopp dä Fruscht vo de ganze däg/

S’isch Wuche-änd, denn isch alles anderscht zwäg/

Chum Leg die -Hand ufs Härz und tanz zu de Tracks/

Gniess dä Fun, wo mr hän und schieb für lang alles wägg

Will es sin zwei täg zum abschalte

Zwei täg nur gmacht zum Partys im Club abzhalte/

Zwei täg für sibe, nid mol 30 Prozänt

Drum nutz die zwei täg mit uns, wo sin euri Händ/


